
ප්රකෘත්යා  සුරම්යං  විශාලං  ප්රකාමං
සරිත්තාරහාරෛඃ  ලලාමං  නිකාමම්  ।
හිමාද්රිර්ලලාටේ  පදේ  චෛව  සිංධුඃ
ප්රියං  භාරතං  සර්වදා  දර්ශනීයම්  ॥  1 ॥

ධනානාං  නිධානං  ධරායාං  ප්රධානං
ඉදං  භාරතං  දේවලෝකේන  තුල්යම්  ।
යශෝ  යස්ය  ශුභ්රං  විදේශේෂු  ගීතං
ප්රියං  භාරතං  තත්  සදා  පූජනීයම්  ॥  2 ॥

අනේකේ  ප්රදේශාඃ  අනේකේ  ච  වේෂාඃ
අනේකානි  රුපාණි  භාෂා  අනේකාඃ  ।
පරං  යත්ර  සර්වේ  වයං  භාරතීයාඃ
ප්රියං  භාරතං  තත්  සදා  රක්ෂණීයම්  ॥  3 ॥

වයං  භාරතීයාඃ  ස්වදේශං  නමාමඃ
පරං  ධර්මමේකං  සදා  මානයාමඃ  ।
තදර්ථං  ධනං  ජීවනං  චාර්පයාම
ප්රියං  භාරතං  මේ  සදා  වංදනීයම්  ॥  4 ॥

රචන : ඩා . චංද්රභානු  ත්රිපාඨී

